
GOUVÈNÈ CUOMO EGZÒTE MOUN NEW YORK YO POU PREPARE YO POU GWO 

NÈJ YO  
  

Yo Prevwa Kondisyon Danjere Pou Moun Ki Ap Kondwi yo nan Mèkredi pou rive 
Mèkredi Swa, Kreye Yon Vwazaj An Dezòd  

  
Sant Operasyon Ijans Eta a Ap Sipèvize Aktivman Kondisyon Metewo yo Atravè 

Eta a  
  
  

Gouvènè Andrew M. Cuomo te egzòte moun New York yo jodi a pou yo prepare yo pou 
metewo ivènal danjere yo, epi pran prekosyon lè y’ap vwayaje nan Mèkredi, 
espesyalman pandan vwayaj nan maten ak nan aswè yo. Nèj lan, ki pral anpil pa 
moman, pral fè enpak sou pi fò pati nan eta a pandan jounen an. Tanpèt sa pral pote 
yon melanj ivènal nan Vil New York ak Long Island ak nouvèl akimilasyon nèj ki pi ba 
pase 2 pous. Yo prevwa pi gwo kantite atravè Rejyon Nò New York, epi yo prevwa 8 a 
12 pous nèj nan Distrik Kapital lan, Mohawk Valley, New York Santral, ak Southern Tier. 
Rejyon Finger Lakes lan fè previzyon resevwa 6 a 10 pous nèj, epi Rejyon Mid-Hudson 
lan prevwa resevwa 4 a 7 pous nèj anvan tanpèt la diminye. Sèvis Metewo Nasyonal 
(National Weather Service) la te fè soti Avètisman, Siveyans ak Avi pou Tanpèt Ivènal 
yo pou pi fò pati nan eta a, pou rive Mèkredi swa.  
  
“Moun New York yo atravè eta a ta dwe prepare yo alavans pou gwo nèj ke yo 
aktyèlman prevwa pral frape pati nan rejyon nò yo pi fò”, Gouvènè Cuomo te 
deklare. “Nou ap pran mezi, prepare ekipman, epi nou pral deplwaye resous yo alavans 
tanpèt lan pou asire ke nou ap kenbe wout yo ouvri epi ke sitwayen nou yo an 
sekirite. Mwen mande tout moun New York yo rete enfòme, siveye previzyon metewo 
lokal yo, epi si ou dwe sikile sou wout lan, bay tèt ou tan ekstra.”  
  
Sou lòd Gouvènè a, Divizyon Sekirite Teritwa ak Sèvis pou Ijans (Division of Homeland 
Security and Emergency Services) Eta a , Polis Eta a ak Depatman Transpò 
(Department of Transportation) ak Otorite Otowout la (Thruway Authority), deja 
kòmanse planifye jan sa nesesè pou kondisyon move tan sa yo.  
  
Divizyon Sekirite Teritwa ak Sèvis pou Ijans  
  
Divizyon Sekirite Teritwa ak Sèvis pou Ijans yo nan Eta a yo te an kontak ak biwo 
jesyon ijans lokal yo ki nan chak rejyon, epi yo pral sipèvize de prè tanpèt la pandan ke 



 

 

l’ap deplase atravè eta a. Yo pral aktive Sant Operasyon Ijans Eta a demen maten a 6 
a.m. ak Biwo Pèsonèl Jesyon Ijans yo nan yon pozisyon sipèvizyon ki entansifye. Yo te 
prepare 10 antrepo estokaj rejyonal Divizyon an epi yo pare pou reponn a demann pou 
asistans yo ak atou yo ki enkli plis pase 700 jeneratè, plis pase 250 tou limyè, plis pase 
1,200 ponp, anviwon 46,000 manje ki pare pou moun manje, anviwon 409,000 boutèy 
ak kanèt dlo, plis pase 9,600 kabann timoun, 12,420 dra, 13,613 zòrye, ak plis pase 
4,000 flach.  
  
Tout Nouyòkè ka jwenn enfòmasyon ijans atravè NY-ALERT, sistèm alèt ak 
notifikasyon ki baze sou entènèt, tout risk Eta a. Pou enskri, vizite nyalert.gov. Si w pa 
gen òdinatè oswa ou pa gen aksè a yon òdinatè, rele gratis nan 1-888-697-6972.  
  
Depatman Transpò  
  
Depatman Transpò Eta New York pare pou reponn avèk 1,569 gwo kamyon a 
benn/chas nèj, 190 kamyon mwayen a benn/chas nèj, 326 charyo, 37 kamyon/charyo ki 
gen souflez nèj atache, 52 charyo remòkaj, 17 nivelez ak 14 kamyon pikòp ki gen chas 
nèj. Depatman Transpò a gen plis pase 383,995 tòn sèl disponib sou plas pou netwaye 
wout yo.  
  
Y’ap raple vwayajè yo pou yo verifye 511NY lè yo rele 511 oubyen ale sou 
www.511ny.org avan yo soti. Sèvis gratis sa pèmèt itilizatè yo tcheke kondisyon wout 
yo ak enfòmasyon sou transpò. Itilizatè mobil yo ka telechaje dènye aplikasyon mobil 
511NY la gratis sou iTunes oswa Google Play stores. Kounye a aplikasyon an ofri yon 
mòd Drive (Kondwi), ki bay avètisman moun ka tande sou yon wout yo chwazi pandan 
itilizatè a ap kondwi, pou avèti yo sou ensidan ak konstriksyon. Itilizatè yo ka fikse yon 
destinasyon anvan yo kòmanse kondwi epi resevwa enfòmasyon pou jiska twa wout.  
  
Tout Nouyòkè ka jwenn enfòmasyon ijans atravè NY-ALERT, sistèm alèt ak 
notifikasyon ki baze sou entènèt, tout risk Eta a. Pou enskri, vizite nyalert.gov. Si w pa 
gen òdinatè oswa ou pa gen aksè a yon òdinatè, rele gratis nan 1-888-697-6972.  
  
Otorite Thruway (Thruway Authority)  
  
Otorite Thruway a gen plis pase 672 sipèvizè ak operatè ki prè pou deplwaye 248 gwo 
chas nèj, 113 chas nèj mwayen ak 11 charyo remòkè ak 53 chajè toupatou atravè eta a 
ak plis pase 111,000 tòn sèl pou wout yo ki disponib sou plas. Yo itilize Pano pou Mesaj 
Varyab, Anons Radyo sou Otowout la (Highway Advisory Radio) ak rezo sosyal yo pou 
avèti otomobilis yo sou kondisyon move tan pandan yo sou otowout Thruway yo.  
  
Otorite Thruway ankouraje otomobilis yo telechaje aplikasyon mobil li yo, ki disponib 
pou download gratis sou aparèy iPhone ak Android. Aplikasyon an bay otomobilis yo 
enfòmasyon sou sikilasyon an nan tan reyèl, ansanm avèk asistans navigasyon pandan 
yo sou wout. Otomobilis yo ka enskri tou nan imèl TRANSalert, sa ki bay dènye 
enfòmasyon sou kondisyon sikilasyon sou otowout Thruway lan, gras a lyen sa 
a: www.thruway.ny.gov/tas/index.shtml. Pou tout dènye enfòmasyon yo an tan reyèl, 
otomobilis yo ka suiv nou sou Twitter nan @ThruwayTraffic oswa lè yo vizite 
www.thruway.ny.gov pou yo wè yon kat anime k ap montre kondisyon sikilasyon an sou 
otowout Thruway, ansanm avèk lòt wout Eta New York yo.  

https://protect2.fireeye.com/url?k=f33f2bb6fea366cd.f33f2bb6-4ea7ea3d7d4a9b4d&u=http://nyalert.gov
http://www.511ny.org/
http://www.thruway.ny.gov/tas/index.shtml
http://www.thruway.ny.gov/


 

 

  
Lapolis Eta  
  
Lapolis Eta New York (New York State Police) ap deplwaye patwouy adisyonèl pandan 
tanpèt la nan zòn ki afekte yo jan sa nesesè. Tout veyikil 4X4 yo disponib pou 
deplwaman, epi yo te teste tout ekipman kouran ak kominikasyon pou manm patwouy 
ijans yo.  
  
Prekosyon kont Danje yo  
  
Tout rezidan yo ta dwe gen disponib atik swivan sa yo:  

• Flach ak pil siplemantè.  
• Radyo pòtab ki alimante avèk pil oswa Radio Meteyo NOAA pou resevwa 

enfòmasyon ijans. Radyo a ap pèmèt ou tande previzyon move tan, enfòmasyon, 
ansanm avèk lòt ijans ke otorite lokal yo difize.  

• Rezèv manje pou sèt a dis jou. Manje ki gen anpil enèji tankou fwi seche oswa 
sirèt, ansanm avèk manje ki pa bezwen kwit oswa refrijerasyon pi bon. Egalman 
stoke yon rezèv ijans boutèy dlo. Kantite ki rekòmande pou chak moun se yon 
galon pa jou pou 7 a 10 jou.  

• Yon semèn apwovizyonman medikaman ak atik pou tibebe si li nesesè.  
• Twous premye swen ak founiti.  
• Kouvreli anplis ak sak pou dòmi.  
• Ponp pou tenyen dife ak detektè lafimen – teste regilyèman pou asire ke yo 

travay komsadwa.  
  
Sekirite sou Wout la  
  
Yo ap raple otomobilis yo ke veyikil chas nèj yo kouri a yon vitès 56 kilomèt pa  
èdtan — sa ki nan anpil ka pi ba pase vitès limit ki afiche a — nan objektif pou kapab 
asire ke sèl yo ap dispèse a rete nan liy kote moun kondwi yo epi li pa gaye soti sou 
wout la. Kote ki pi pa gen danje pou chofè yo se dèyè chas-nèj yo kote wout la klè ak 
sale. Anpilfwa sou otowout ant eta yo, chas-nèj yo opere kòtakòt, kὸm se fason pi efikas 
epi ki ofri plis garanti pou netwaye plizyè vwa yon sèl kou. Nou ankouraje otomobilis yo 
pou yo pran plis prekosyon pou yo ka rann yo kont vitès redwi ak mobilite chas nèj yo.  
  
Chofè machin ak pyeton dwe sonje chofè chas-nèj yo ka wè devan yo sou yon distans 
limite, epi gwosè ak pwa chas-nèj yo ka fè l difisil pou manevre epi frennen touswit. Nèj 
chas-nèj la ap soufle dèyè li ka diminye vizibilite anpil oubyen kreye yon vwal blan. 
Chofè machin yo pa ta dwe eseye double chas-nèj yo, ni swiv yo twò pre. Kote ki gen 
plis sekirite pou chofè machin yo woule se lwen dèyè chas-nèj yo, kote wout la klè epi 
gen sèl sou li.  
  
Lè tanpèt ivè yo rive, pa woule si li pa vrèman nesesè. Si ou dwe vwayaje, asire w ke 
otomobil ou gen materyèl pou siviv tankou lenn, yon pèl, flash ak pil anplis, rad cho 
anplis, yon pè chèn pou kawotchou, kab boustè pou batri, manje ki bay enèji rapid ak 
rad ki gen koulè klere pou sèvi kòm drapo detrès.  
  
Lòt konsèy ki enpòtan yo pou moun ka kondwi an sekirite yo gen ladan yo:  



 

 

• Kenbe tank gaz ou plen pou evite gazolin nan friz.  
• Si ou gen telefòn selilè oswa yon wὸki tὸki disponib pou w sèvi, kenbe batri a 

chaje epi kenbe l avè w tout lè wap vwayaje. Si w ta vin bloke, wap kapab rele 
pou mande èd, enfòme sekouris yo sou kote w ye.  

• Asire w ke yon moun konnen plan vwayaj ou.  
  
Kondwi ak prekosyon  
  
Prensipal kὸz lanmò ak blesi pandan tanpèt ivè se aksidan transpò. Avan w kòmanse 
kondwi pandan sezon ivè a, chak chofè dwe asire yo veyikil yo pa glas ak nèj sou yo. 
Bon vizyon se yon kle pou kondwi san danje.  

• Planifye arè w yo epi kite plis distans ant machin yo. Ou dwe pi vijilan.  
• Pa bliye, pil nèj yo ka maske timoun ki pi piti yo.  
• Toujou koresponn vitès ou selon kondisyon wout la epi selon tan.  

  
  

###  
  
 

W’ap jwenn lòt nouvèl ki disponib sou sitwèb www.governor.ny.gov 

Eta New York | Chanm Ekzekitif | press.office@exec.ny.gov | 518.474.8418  

